
Alderdi Popularreko foru parlamentarien elkarteko Javier García Jiménez jaunak 9-17/PES-00181 idatzizko galdera egin du. Hona hemen Nafarroako Gobernuko Hezkuntzako kontseilariaren informazioa:
Hezkuntza Departamentuak, Cintruenigoko La Paz DBHIan antzemandako espazio-beharrak ikusita, eraikina handitzea aurreikusi du. Hasiera batean handitze hori aurreikusita zegoen gaur egun eraikinaren azken solairua kokatuta dagoen ekitaldi aretoa egokituz, hura 60 m2 inguruko bi ikasgelatan banatzeko, eta beheko solairuan ekitaldi areto berri bat sortuz, patioaren zati bat hartuta.
Hezkuntza Departamentuak ikastetxeko zuzendaritzarekin eta Cintruenigoko Udalarekin beharrizanen programari buruz hitz egin zuen, ikastetxea eskola-barrutiaren mugakideak diren bi lurzati eraiki gabeetako bat hartuz handitu ahal izateko. Udalak ezezkoa eman zion inongo lurzati hartzeko eskaerari, eta, horrenbestez, Hezkuntza Departamentuak, beharrizanen hasierako programa aldatu zuen, ikastetxeko patioaren azalera ez gutxitzeko. Hartara, La Paz DBHIko zuzendaritzarekin batera, beharrizanen programa aldatu zuen, halako moduz non lehen solairuan emanen balitzaioke konponbidea irakaskuntzarako espazioen handitzeari, hiru ikasgela arrunt gehiago eginez. Beheko solairuan espazioa ez da banatu, patio estali moduan erabili ahal dadin.

